
Navarra Suma talde parlamentarioari atxikitako foru parlamentari Miguel Bujanda Cirauqui jaunak  10-22/PES-00167 galdera egin du, eta bertan zenbait argibide eskatu ditu Zuñigako bizikletentzako bideari buruz. Hori dela-eta, Nafarroako Gobernuko Lurralde Kohesiorako kontseilari Bernardo Ciriza Pérez jaunak adierazten du Nafarroako Gobernuak finantzatutako azpiegitura horrek 40.000 euroko kostua izan duela.  Gogoratu behar da Zuñigako herriak 208 bizilagun dituela. 
Egindako jarraipenari dagokionez, 2021eko abuztuan in situ ikuskatu zen azpiegitura, eta egiaztatu zen bidea ongi zainduta zegoela eta bizikletak ibiltzen zirela. 
Gainera, bitarte honetan, Zuñigako Alkatetzak bizikletentzako bidearen erabilerari buruzko informazioa igorri izan du. Azpimarratu behar da azpiegiturak mesede egin diela bizilagunei, badutelako bide seguru bat paseatzeko, autobusaren geralekura joateko eta udan Ega ibaiko bainu eremura joateko. Hala, ugaritu egin dira bide horretan paseatzen duten pertsonak, bai eta herriraino iristen diren txirrindulariak ere, eta horri esker zabalik jarraitzen du herriko taberna bakarrak.  
Nabarmentzekoa da Zuñigako Udalak, bizikletentzako bidearen erabilera ikusirik, eserleku batzuk jarri dituela tarte horretan, eta ertzetan zuhaitzak landatzeko asmoa duela itzala egiteko.
Horrez gain, duela gutxi, Arkijas Kultur Elkartearen batzarrak idatziz agertu du bere “poztasuna eta atsegina” bide berdea Zuñigako herrigunearekin lotzeko egindako bidearengatik eta udalerriari ekarri dion onurarengatik.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

